
ᐅᓛᐳᑦᔅ ᐸᐃ ᐊᒻᒪᓗ ᐊᐃᑕ ᐸᐃ: ᓄᓇᕗᑦ ᐃᒪᓕᕆᔨᖏᓐᓄᑦ ᑲᑎᒪᔨᑦ 
ᓚᐃᓴᓯ ᓈᓴᐅᑖ. 1BR-ROB0813 

 
ᐊᐅᓚᑦᓯᔨᑦ ᓇᐃᓈᖅᓯᒪᓪᓗᒍ ᐅᓂᒃᑳᖅ ᑕᒪᐃᓐᓂᒃ ᐸᕐᓇᐅᑎᓂᒃ, ᐅᓂᒃᑳᓂᒃ, ᐅᕝᕙᓘᓐᓃᑦ 
ᐃᓕᑕᐅᓇᓱᒃᑐᓂᒃ ᐱᓕᕆᔪᑦ ᐊᑖᒍᑦ ᐃᒪᕐᒧᑦ ᓚᐃᓴᓯ 1BR-ROB0813 
 
ᐅᓇ ᐊᐅᓚᑦᓯᔨᑦ ᓇᐃᓈᖅᓯᒪᓪᓗᒍ ᐅᓂᒃᑳᖅ ᑎᑎᕋᖅᑕᐅᓯᒪᔪᖅ ᑕᐃᒪᓐᓇᐅᔭᕆᐊᖃᕋᒥᒃ 
ᑕᐃᒪᓐᓇᐅᔭᕆᐊᖃᕐᑎᑕᐅᔪᓄᑦ ᐃᓚᖓ B: ᑕᒪᐃᓐᓄᑦ ᖃᓄᐃᓕᖓᔭᕆᐊᓕᑦ (ᐃᓚᖓ 
ᑎᑎᕋᖅ: 0) ᑖᒃᑯᓇᓂ ᓄᓇᕗᑦ ᐃᒪᓕᕆᔨᖏᓐᓄᑦ ᑲᑎᒪᔨᑦ ᓚᐃᓴᓯ ᓈᓴᐅᑖ. 1BR-
ROB0813. ᐅᓇ ᓄᓇᕗᑦ ᐃᒪᓕᕆᔨᖏᓐᓄᑦ ᑲᑎᒪᔨᑦ ᓚᐃᓴᓯ ᓈᓴᐅᑖ. 1BR-ROB0813 
ᑐᓐᓂᖁᑕᐅᓚᐅᖅᑐᖅ ᐋᒍᓯ 8, 2008 ᓄᑖᖑᖅᑕᐅᓂᖓᓄᑦ ᐃᒡᓯᓐᓇᖅᑕᐅᓯᒪᔪᑦ ᐅᓛᐳᔅ 
ᐸᐃ ᐊᒻᒪᓗ ᐊᐃᑕ ᐸᐃ ᐅᔭᕋᖕᓂᐊᕐᕕᑦ ᐃᓂᖏᑦ. ᐅᓇ ᖃᓄᐃᓕᐅᕈᑕᐅᓗᐊᓚᐅᖅᑐᖅ 
ᐱᓕᕆᔭᐅᓪᓗᓂ ᓚᐃᓴᓯᖃᖅᖢᑎᒃ ᐱᓕᕆᓯᒋᐊᕐᓂᒥᖕᓂᑦ (ᐋᒍᓯ 8, 2008 ᑎᑭᓪᓗᒍ ᒫᔾᔨ 
31, 2010) ᐅᑯᐊ ᓇᐃᓈᖅᓯᒪᔪᑦ ᐃᒪᓐᓇ ᐅᖃᖅᓯᒪᕗᑦ: 
 
 ᐃᖏᕐᕋᓯᑎᑕᐅᓗᓂ ᐃᓂᖓᑦ - ᓯᕗᓪᓕᕐᒥᒃ ᐊᐃᑕ ᐸᐃᒧᑦ ᐅᓯᔭᐅᓗᑎᒃ ᑭᓴᐅᖅ; 
 ᐃᓄᓕᕆᔨᑐᖃᒃᑯᑦ ᑮᓇᐅᔭᖃᕐᑎᑦᑎᔪᑦ ᐃᓄᖕᓂ ᐃᓚᖃᖁᓪᓗᒋᑦ ᐃᓕᓐᓂᐊᕐᓗᑎᒃ 

ᐃᖃᓗᒃᑑᑦᑎᐊᕐᒥ ᓄᓇᓕᖕᓂ ᓴᓇᔨᑦ ᐅᑯᐊᓗ ᓴᓇᔨᐅᓕᕐᓂᐊᖅᑐᑦ; 
 ᓴᓇᔨᑦ ᖃᐅᔨᒪᓕᕐᓂᐊᖅᑕᖏᓐᓂᒃ ᐃᓕᓐᓂᐊᕐᑎᑕᐅᓗᑎᒃ ᐃᖃᓗᒃᑑᑦᑎᐊᕐᒥ ᐊᒻᒪᓗ 

ᐅᓛᐳᑦᔅ ᐸᐃᒥ; 
 ᓄᑖᖑᕐᑎᑦᑎᓂᖅ ᓴᓇᔭᐅᓂᖓ ᐱᒋᐊᕐᓗᓂ ᐊᐃᑕ ᐸᐃ; 
 ᓄᑖᖑᕐᑎᑦᑎᓂᖅ ᓴᓇᔭᐅᓂᖓ ᐱᒋᐊᕐᓗᓂ ᐅᓚᐳᑦᔅ ᐸᐃ; 
 ᓄᓇᓖᑦ ᖃᐅᔨᒪᑎᑕᐅᓗᑎᒃ ᑐᓴᕐᕕᐅᓗᑎᒡᓗ (ᐃᓄᓕᒫᑦ ᑲᑎᒪᑎᑕᐅᓗᑎᒃ). 

ᖃᐅᔨᒪᓕᕐᓂᐊᕐᒪᑕ ᓄᓇᓖᑦ ᐱᕙᓪᓕᐊᔭᑦᑎᓂᒃ ᐅᓪᓗᒥᒧᑦ ᐊᒻᒪᓗ ᐸᕐᓇᐅᑎᓂᒃ 
ᓴᓇᔭᐅᓛᖅᑐᓂᒃ ᐊᕐᕌᒍᒥ; ᐊᒻᒪᓗ 

 ᐅᑭᐅᖅᓯᐅᕈᓐᓇᖅᓯᑎᓪᓗᒋᑦ ᐊᒻᒪᓗ ᑐᖁᕐᓗᒋᑦ ᓴᓇᕐᕈᑎᑦ ᐊᒻᒪᓗ ᐱᓕᕆᔾᔪᑕᐅᔪᑦ 
ᐊᑐᐃᓐᓇᐅᓂᐊᕐᒪᑕ ᐅᑭᐅᒃᑯᑦ ᐃᖏᕐᕋᑎᓐᓂᐊᕐᓗᒍ ᐊᐃᑕ ᐸᐃ. 

 
ᐊᓂᒍᕐᐸᑦ ᐱᑎᑕᐅᓂᕗᑦ ᐃᒪᕐᒧᑦ ᓚᐃᓴᓯᒥᒃ, ᑳᓐᑐᕌᒃᑕᐅᓯᒪᓂᐊᖅᑐᑦ ᑕᐃᑲᓂ ᐅᓛᐳᑦᔅ 
ᐸᐃᒥ ᐱᓕᕆᐊᖑᔪᓂ, ᑯᐊᑕᒻ ᒧᕆᐄ ᐃᖏᕐᕋᑎᓪᓗᒋᑦ ᐅᖁᒪᐃᑦᑐᑦ ᓄᓇᓯᐊᑎᕐᔪᐊᑦ, 
ᖃᓄᐃᓕᐅᕈᑕᐅᔪᑦ ᐊᒻᒪᓗ ᑭᓱᒃᓴᐃᑦ ᐊᐃᑕ ᐸᐃᒧᑦ, ᑕᒪᐅᓐᓇ ᐅᒥᐊᒃᑯᑦ ᑲᓕᑕᐅᓗᑎᒃ. 
ᐅᓇ ᑲᓴᐅᖅ ᐃᓰᔭᖅᑕᐅᓂᐊᖅᑐᖅ ᐊᐃᑕ ᐸᐃ ᐅᑐᐱᕆ 2008. ᑕᐃᑲᓂ ᒫᔾᔨ/ᐊᐃᕆᓕ, 
2009, ᑯᐊᑕᒻ ᒧᕆᐄ (ᑭᒡᒐᖅᑐᖅᖢᒋᑦ ᐃᓄᓕᕆᔨᑐᒃᑯᑦ) ᐱᓕᕆᓚᐅᖅᑐᑦ 
ᐃᓕᓐᓂᐊᕐᑎᑦᑎᓪᓗᑎᒃ ᐃᖅᑲᓇᐃᔭᕐᑎᒃᓴᒥᖕᓂᒃ ᐱᓕᕆᔪᓐᓇᖅᓯᓂᐊᕐᒪᑕ ᑖᒃᑯᐊ 
ᓄᓇᓕᖕᓂᑦ ᐱᔭᐅᔪᑦ ᑕᐃᒃᓱᒧᖓ ᐅᓛᐳᑦᔅ ᐸᐃ ᐱᓕᕆᐊᖑᔪᖅ ᐊᒻᒪᓗ ᐊᔾᔨᐸᓗᖏᑦ 
ᐱᓕᕆᔭᐅᓂᐊᖅᑐᑦᑕᐅᖅ ᓄᓇᓕᖕᓂ ᓯᕗᓂᒃᓴᑦᑎᓂ. 20 ᐃᓚᐅᓚᐅᕗᑦ 14 
ᐱᔭᕇᖅᓯᓪᓗᑎᑦ 70 ᐳᓴᑎ ᐅᕝᕙᓘᓐᓃᑦ ᐅᖓᑖᓄᑦ ᑕᒪᕐᒥᒃ ᐃᓕᓐᓂᐊᕐᑎᑦᑎᔾᔪᑕᐅᔪᓂᒃ. 
ᐊᒻᒪᓗᑦᑕᐅᖅ 70 ᐳᓴᑎ ᐃᓄᐃᑦ ᐃᖅᑲᓇᐃᔮᖏᑦ ᑐᓂᔭᐅᓯᒪᔪᑦ ᑖᒃᑯᓇᖓᑦ ᑯᐊᑕᒻ 



ᐱᓕᕆᐊᖑᔪᒧᑦ ᐃᓐᓄᒃᑐᐃᓐᓇᐅᓗᐊᖅᑐᑦ ᐃᓐᓂᐊᓚᐅᖅᑐᓂᑦ. ᐅᓇ ᐃᓕᓐᓂᐊᕈᑎᖓᓐᓂᒃ 
ᐅᓂᒃᑳᖅᓯᒪᔪᖅ ᓴᕿᑕᐅᓚᐅᖅᑐᖅ ᐱᔭᕇᖅᑎᓪᓗᒋᑦ. ᐅᑯᐊ ᑯᐊᑦᑕᒻ 
ᐃᓕᓐᓂᓂᐊᕐᑎᑦᑎᓕᓚᐅᕐᒥᔪᑦ ᓴᓇᔩᑦ ᖃᐅᔨᒪᔭᕆᐊᖃᖅᑕᖏᓐᓂᒃ ᐱᔭᕆᐅᖅᓴᑎᑕᐅᓪᓗᑎᒃ 
ᐃᖃᓇᐃᔭᖅᑎᑐᖃᓄᑦ ᐃᖅᑲᓇᐃᔭᖅᑎᑖᖑᓵᖅᑐᓄᓪᓗ ᐃᖃᓗᒃᑑᑦᑎᐊᕐᒥ ᐊᒻᒪᓗ ᐅᓛᐳᑦᔅ 
ᐸᐃ.  
 
ᐅᑯᐊ ᓄᑖᖑᖅᑎᕆᔪᑦ ᑕᐃᑲᓂ ᐊᐃᑕ ᐸᐃ ᑕᐃᔅᓱᒪᓂ 2009 ᖄᕐᑎᑦᑎᖃᑦᑕᓚᐅᖅᑐᑦ. 
ᐱᔭᕇᕋᒥᒃ ᖄᕐᑎᑦᑎᖃᑦᑕᓚᐅᖅᖢᑎᒃ, ᑕᒪᕐᒥᒃ ᓴᓇᕐᕈᑕᐅᔪᑦ, ᐱᖁᑎᖏᑦ ᓅᑕᐅᓚᐅᖅᑐᑦ 
ᐅᓛᐳᑦᔅ ᐸᐃ ᐅᔭᕋᒃᑕᕆᐊᕐᕕᖓᓄᑦ ᐃᓂᖓᓄᑦ ᑕᐃᑲᓂ ᐊᐃᕆᓕ 2009 
ᑕᐃᑯᑲᖅᐸᒌᖅᖢᒋᑦ 2009 ᓄᓇᖓᓄᐊᖅᓯᒪᒐᑦᑕ. ᐅᓇ ᓄᑖᖑᖅᑎᕆᓂᖅ ᐅᓛᐳᑦᔅ ᐸᐃᒥ 
ᐱᒋᐊᓚᐅᖅᑐᖅ 22 ᔪᓚᐃ ᐊᒻᒪᓗ ᐱᔭᕇᖅᖢᑎᒃ 6 ᓯᑎᐱᕆ 2009. ᑕᐃᑲᓂ ᓴᓇᒐᒥᒃ 
ᐅᓛᐳᑦᔅ ᐸᐃ, ᑯᐊᑕᒻ ᓴᓇᔨᖏᑦ ᐃᖏᕐᕋᓯᓚᐅᖅᑐᑦ ᐊᐃᑕ ᐸᐃᒧᑦ ᐱᔭᕇᕆᐊᖅᑐᕐᖢᒍ 
ᐸᐅᕈᔪᐃᑦ ᓴᓗᒻᒪᖅᓴᕆᐊᖅᑐᖅᖢᒋᑦ ᑕᐃᑲᓂ ᓴᓇᓪᓗᑎᒃ ᐃᓂᖓᓂ. 
 
ᐊᑖᓂ ᓇᓗᓇᐃᔭᖅᓯᒪᕗᑦ ᐱᓕᕆᐊᕆᔭᐅᓗᐊᓚᐅᖅᑐᑦ ᑕᒪᐃᓐᓂ ᐅᓛᐳᑦᔅ ᐸᐃ ᐊᒻᒪᓗ 
ᐊᐃᑕ ᐸᐃ ᑕᐃᑲᓂ 2009 ᓄᓇᖓᓐᓄᐊᖅᓯᒪᓪᓗᑎᒃ: 
 
 ᖄᖅᑎᑦᑎᖃᑦᑕᖅᖢᑎᒃ ᐅᓛᐳᑦᔅ ᐸᐃᒥ ᐊᒻᒪᓗ ᐊᐃᑕ ᐸᐃᒥ ᐊᒻᒪᓗ 

ᐋᕿᒃᓱᑦᑎᐊᖅᖢᒋᑦ ᐅᔭᕋᐃᑦ; 
 ᕿᑯᖅᑎᓯᒪᔪᖅ ᖁᕙᕆᐊᖅᑕᓪᓗᓂ ᐅᓛᐳᑦᔅ ᐸᐃᒥ ᓴᐅᔭᐅᓪᓗᓂᓗ ᐅᔭᖃᓂᒃ; 
 ᐅᓗᕆᐊᓇᖅᑐᐊᓐᖏᑦᑐᑦ ᐊᒃᑕᕐᕕᒃ ᓴᓇᔭᐅᓪᓗᓂ ᐃᓂᒃᓴᖓᓂ ᐊᒃᑕᖅᑕᐅᓂᑯᓄᑦ 

ᑕᓯᕐᒧᑦ ᐆᒪᖁᑎᓕᐅᓚᐅᖅᑎᓪᓗᒋᑦ  
 ᐅᓗᕆᐊᓇᖅᑐᐊᓐᖏᑦᑐᑦ ᐊᒃᑕᕐᕕᒃ/ᑭᓱᕕᓂᕐᓂᒡᓗ ᑕᐃᑲᖓᑦ ᓱᕋᑦᑎᔭᐅᔪᓂᑦ 

ᐃᓂᖓᓂᑦ ᓇᐸᔪᕕᓂᕐᓂᒃ (ᐃᒡᓗᑦ ᐊᒻᒪᓗ ᐊᓯᖏᑦ ᓇᑉᐸᖅᑕᐅᓯᒪᔪᑦ) ᑕᐃᑲᓂ 
ᐅᓛᐳᑦᔅ ᐸᐃ ᐊᒻᒪᓗ ᖄᖓᓃᑦᑐᑦ ᐃᒋᑕᐅᓪᓗᑎᒃ ᐃᓂᒋᓐᖏᑕᖓᓄᑦ 
ᐅᓗᕆᐊᓇᓐᖏᑐᓄᑦ ᐊᒃᑕᕐᕕᖃᕐᕕᖓᓄᑦ; 

 ᐅᔭᖃᓄᑦ ᐊᑐᖅᑕᐅᓐᖏᑦᑐᓄᑦ ᐃᓂᓕᐅᖅᖢᑎᒃ ᑕᐃᒪᓐᓇᐅᔭᕆᐊᖃᕐᒪᑦ 
ᐱᔭᕇᕐᓂᐊᕐᓗᒋᑦ ᐅᔭᖃᕆᓂᖅ ᐊᒻᒪᓗ  ᑕᒪᐃᓐᓂᒃ ᓯᖃᓕᑲᓐᓂᖅᖢᒋᑦ ᐃᓂᖏᓐᓂᑦ; 

 ᐅᓗᕆᐊᓇᖅᑐᑦ ᐊᒃᑕᕆᐊᓕᑦ/ᑭᓱᕕᓂᓪᓗ ᐴᖃᖅᑕᐅᓪᓗᑎᒃ ᐃᓂᒋᓐᖏᑕᖓᓄᑦ 
ᐃᒋᑕᐅᓗᑎᒃ 2010, ᐊᒻᒪᓗ  

 ᑳᓐᑐᕌᒃᑎᑦ ᓴᓇᕐᕈᑎᖏᑦ ᐊᒻᒪᓗ ᐊᒃᑕᑯᐃᑦ ᐅᑭᐅᒧᑦ ᐃᓂᓕᐅᖅᑕᐅᑦᑎᐊᖅᖢᑎᒃ 
ᐊᒻᒪᓗ ᑐᖁᖅᑕᐅᑦᑎᐊᖅᖢᑎᒃ ᐅᓚᐳᑦᔅ ᐸᐃᒥ ᐅᑭᐅᕐᐸᑦ ᓄᒃᑎᖅᑕᐅᓂᐊᕐᒪᑕ ᐊᐃᑕ 
ᐸᐃᒧᑦ. ᑳᓐᑐᕌᒃᑕᐅᓯᒪᔪᖅ ᐊᑯᓚᐃᑦᑐᒥᒃ ᑕᑯᔭᖅᑐᖃᑦᑕᕐᓂᐊᖅᖢᓂ 
ᑐᖁᖅᑕᐅᓯᒪᓂᖏᓐᓂ. 

 
ᖃᐅᑕᒫᑦ ᐊᒻᒪᓗ ᐱᓇᓱᐊᕈᓯᑕᒫᑦ ᓴᓇᔭᐅᕙᓪᓕᐊᔪᑦ ᐅᓂᒃᑳᓕᐊᖑᕙᒃᑐᑦ 
ᑎᑎᕋᖅᑕᐅᓚᐅᖅᑐᑦ ᓴᓇᔭᐅᕙᓪᓕᐊᓯᑎᓪᓗᒍ ᑐᓴᐅᒪᖃᑎᒌᑦᑎᐊᕐᓂᐊᕐᒪᑕ 



ᐱᕙᓪᓕᐊᔭᒥᖕᓂᒃ ᐊᒻᒪᓗ ᐸᕐᓇᐅᑎᒋᓂᐊᖅᑕᒥᖕᓂᒃ ᑭᖑᓪᓕᕐᒥᒃ ᐱᓕᕆᔨᐅᔪᑦ 
ᐱᓇᓱᐊᖃᑎᒌᒃᑐᑦ. 
 
ᐱᔭᕇᕋᒥᒃ ᓴᓇᔭᐅᓂᖓ ᐱᓕᕆᔭᐅᓂᖓ, ᓄᓇᓖᑦ ᐅᖃᐅᑎᔭᐅᓯᒪᓪᓗᑎᒃ (ᐃᓄᓕᒫᓂᒃ 
ᑲᑎᒪᑎᑦᑎᓗᑎᒃ) ᐃᖃᓗᒃᑑᑦᑎᐊᕐᒥ (ᓯᑎᐱᕆ 22, 2009) ᖃᓄᐃᓕᖓᓕᕐᒪᖔᑕ 
ᖃᐅᔨᒪᓂᐊᕐᒪᑕ ᐊᒻᒪᓗ ᖃᓄᐃᓕᐅᖅᓂᐊᖅᑕᑎᒃ ᐊᕐᕌᒍᒥ ᑭᖑᓪᓕᕐᐹᒥᒃ ᐱᓕᕆᓂᐊᖅᑕᑎᒃ 
(2010). ᐃᓄᓕᒫᑦ ᑲᑎᒪᓪᓗᑎᒃ ᐊᒥᓱᑦ ᑲᑎᒪᔭᖅᑐᓚᐅᖅᑐᑦ ᐊᒻᒪᓗ ᑐᓴᕈᒥᓇᖅᑐᓂᒃ 
ᑐᓴᕐᑎᑦᑎᓪᓗᑎᒃ ᓄᓇᓕᖕᓂᑦ ᐅᑯᐊᓗ ᖁᕕᐊᓱᒃᑐᑦ ᖃᓄᐃᓕᐅᕐᓂᑦᑎᓂᒃ ᐅᓪᓗᒥᒧᑦ. 
ᑕᐃᒪᓐᓇ ᑲᑎᒪᓂᖅ ᐱᖓᔪᒋᓪᓗᓂᔾᔪᒃ ᑲᑎᒪᓂᖓᑦ ᑕᒪᑐᒧᖓ ᐱᓕᕆᐊᖑᔪᒧᑦ. ᓯᕗᓪᓕᖅ 
ᒪᕐᕉᒃ ᑲᑎᒪᓚᐅᖅᑐᑦ ᑐᓂᔭᐅᓂᐊᖅᖢᑎᒃ ᐃᒪᕐᒧᑦ ᓚᐃᓴᓯᒃᓴᖓᓄᑦ ᓄᓇᕗᒻᒥ 
ᐃᒪᓕᕆᔨᒃᑯᑦ ᑲᑎᒪᔨᖏᓐᓂᑦ ᓄᕕᐱᕆ 20 2006 (ᓴᓇᔭᐅᓂᐊᓕᓵᖅᑎᓪᓗᒍ 
ᐅᖃᐅᑎᔪᒪᓪᓗᒋᑦ ᓄᓇᓖᑦ ᐅᓪᓗᖏᓐᓂᒃ ᐊᒻᒪᓗ ᐃᓂᒃᓴᖏᓐᓂᒃ ᐱᓕᕆᐊᖑᔪᖅ ᐊᒻᒪᓗ 
ᓴᓇᔭᐅᓂᐊᖅᑐᓂᒃ/ᓇᖕᒥᓂᖃᖅᑎᐅᔪᑦ ᐊᑐᐃᓐᓇᐅᔪ8ᓇᖅᑐᑦ ᑕᒪᑐᒧᖓ ᐱᓕᕆᐊᖑᔪᒧᑦ). 
 
ᑕᒡᕙᖓ ᐱᒋᐊᕋᒥᒃ ᐱᓕᕆᐊᖑᔪᒥ, ᐃᓚᒋᔭᐅᔪᑦ ᓄᓇᓕᖕᓂ ᐃᓄᐃᑦ ᓄᓇᓕᖕᓂ 
ᐱᓕᕆᖃᑕᐅᑦᑎᐊᓚᐅᖅᑐᑦ. ᐃᖅᑲᓇᐃᔭᓕᕐᑎᑦᑎᓂᖓᓐᓄᑦ ᐃᓄᓕᕆᔨᑐᖃᒃᑯᑦ ᐃᓄᖕᓂᒃ 
ᐃᓕᓐᓂᐊᕐᑎᑦᑎᔪᒪᓂᖏᓐᓄᑦ ᐊᒻᒪᓗ ᑖᒃᑯᓄᖓ ᓴᓇᔨᓄᑦ ᐃᓂᖓᓂ 
ᐃᓚᐅᑎᑦᑎᓚᐅᕐᒥᔪᒍᑦ ᐅᓄᖅᑐᓂᒃ ᓄᓇᓕᖕᓂ ᐊᐅᓚᑦᓯᔨᓂᒃ ᓲᕐᓗ ᐊᖑᓇᓱᒃᑐᓕᕆᔨᒃᑯᑦ, 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪᓗ ᕼᐋᒻᓚᒃᑯᑦ ᑲᑎᒪᔨᖏᑦ. ᑯᐊᑕᒻ 
ᐱᓕᕆᑦᑎᐊᖏᓐᓇᖅᑐᖅ 59.1 ᐳᓴᑎ ᐃᓄᐃᑦ ᐃᖅᑲᓇᐃᔭᖅᑐᑦ ᑳᓐᑐᕌᒃᑕᐅᓯᒪᓪᓗᑎᒃ 
ᐊᒻᒪᓗ ᐊᑖᒍᑦ ᑳᓐᑐᕌᒃᑕᐅᑲᓐᓂᖅᖢᑎᒃ 70 ᐳᓴᑎ ᓇᖕᒥᓂᕆᔭᐅᔪᑦ ᐃᓄᖕᓂᑦ. ᐅᖓᑖᓂ 
1525 ᐃᑲᕐᕋᓄᑦ ᐃᓕᓐᓂᐊᖅᑎᑕᐅᓪᓗᑎᒃ ᖃᓄᕆᑦᑐᑐᐃᓐᓇᓄᑦ ᓲᕐᓗ ᐅᖁᒪᐃᑦᑐᓂᒃ 
ᓄᓇᓯᐅᑎᓂᒃ, ᓴᓇᕐᕈᑎᑦ, ᖃᓄᖅ ᐱᓕᕆᔭᐊᓕᑦ, ᐃᓄᒃ ᐋᓐᓂᐊᓕᖁᓇᒍ ᐊᒻᒪᓗ 
ᐅᓗᕆᐊᓇᖅᑐᒦᓕᖁᓇᒍ, ᓴᓇᕝᕕᖓᓂ ᐃᓗᕆᐊᓇᖅᑐᖃᓕᖁᓇᒍ ᐊᒻᒪᓗ 
ᐅᓗᕆᐊᓇᕈᓐᓇᖅᑐᑦ ᕿᓱᑐᐃᓐᓇᐃᑦ ᐊᐅᓚᑦᑎᐊᕈᓐᓇᖅᓯᓪᓗᒋᑦ ᐅᑯᐊᑦᑕᐅᖅ 
ᑐᓐᓂᖁᑕᐅᓚᐅᖅᑐᑦ ᐃᓄᖕᓄᑦ ᐃᖃᓇᐃᔭᖅᑎᓄᑦ ᑕᒪᑐᒧᖓ ᐱᓕᕆᐊᖑᔪᒧᑦ. 
      
 
   
 


